Հիմնավորում
 «Լաբորատոր փորձաքննության ենթակա բույսերի տեսակների ցանկը սահմանելու մասին» ՀՀ կառավարության որոշման նախագծի
1․ Ներկա իրավիճակը և իրավական ակտերի անհրաժեշտությունը: 
[bookmark: _Hlk135752741][bookmark: _Hlk143534456]«Գենետիկորեն ձևափոխված օրգանիզմների մասին» Հայաստանի Հանրապետության օրենքը (այսուհետ` Օրենք) ընդունվել է 2023 թվականի հունվարի 17-ին և ուժի մեջ է մտնելու է օգոստոսի 10-ին և Օրենքի 5-րդ հոդվածի 4-րդ մասի համաձայն ՀՀ կառավարության լիազորությունն է հաստատել լաբորատոր փորձաքննության ենթակա բույսերի տեսակների (սոյա ԱՏԳ ԱԱ 1201 10 000 0, եգիպտացորեն ԱՏԳ ԱԱ  1005 10, հլածուկ ԱՏԳ ԱԱ 1205 10 1000, շաքարի ճակնդեղ ԱՏԳ ԱԱ  1209 10 000 0, բամբակենի ԱՏԳ ԱԱ 1207 000 0) ցանկը, քանի որ արտադրության մեջ հայտնի է այդ մշակաբույսերի տեսակներին պատկանող ԳՁՕ սորտեր։ Հարկ է նշել, որ մինչև Օրենքի ընդունումը Հայաստանի Հանրապետությունում չեն կարգավորվել ԳՁՕ պարունակող սերմերի և տնկանյութի շրջանառությունը և Օրենքի ուժի մեջ մտնելուց հետո դրանց գործածությունը թույլատրվելու է բացառապես մեկուսացված համակարգերում՝ գիտահետազոտական և փորձացուցադրական նպատակներով։ Սակայն հաշվի առնելով, որ Հայաստանի Հանրապետությունում մշակվող ոչ բոլոր մշակաբույսերի ԳՁՕ սորտեր են արտադրության մեջ տարածված, ուստի անհրաժեշտ է համապատասխան լաբորատոր փորձաքննության ենթարկել միայն տվյալ տեսակի բույսերի սերմերը։ 

2․ Խնդրի սահմանումը։
[bookmark: _Hlk135752915]«Գենետիկորեն ձևափոխված օրգանիզմների մասին» Հայաստանի Հանրապետության օրենքի համաձայն Հայաստանի Հանրապետությունում ԳՁՕ-ի գործածությունը թույլատրվում է մեկուսացված համակարգերում գիտահետազոտական և փորձացուցադրական նպատակներով՝ լիցենզավորված գիտահետազոտական կազմակերպությունների կողմից։ Միաժամանակ Սննդամթերքի անվտանգության տեսչական մարմնին վերապահված է լիազորություն ներմուծված սերմերի նկատմամբ վերահսկողություն իրականացնելու, սակայն սահմանված չեն լաբորատոր փորձաքննության ենթակա բույսերի տեսակները։ 

 3․ Կարգավորման նպատակը։
Սույն կարգավորման նպատակն է «Գենետիկորեն ձևափոխված օրգանիզմների մասին» ՀՀ օրենքով սահմանված պահանջների համաձայն սահմանվում են լաբորատոր փորձաքննության ենթակա բույսերի տեսակների ցանկը։


4․ Նախագիծը մշակվել է Հայաստանի Հանրապետության էկոնոմիկայի նախարարության կողմից:


5․ Ակնկալվող արդյունքը։
Սույն իրավական ակտի ընդունման դեպքում արդյունավետ վերահսկողության իրականացման միջոցով շրջակա միջավայրի և մարդու առողջության պահպանմանն ուղղված միջոցառումների արդյունավետությունը կբարձրանա և կխնայվեն լրացուցիչ փորձաքննությունների վրա ծախսվող միջոցները։

6․ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին

	Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ակնկալվում է եկամուտների նվազեցում:

7. Կապը ռազմավարական փաստաթղթի հետ, Հայաստանի վերափոխման ռազմավարության 2050, կառավարության 2021-2026 թթ ծրագիր, ոլորտային և/կամ այլ ռազմավարություններ
ՀՀ կառավարության 2019 թվականի դեկտեմբերի 19-ի N1886-Լ որոշմամբ հաստատված «Ռազմավարություն Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների» փաստաթղթով սահմանվում է ՀՀ գյուղատնտեսական ոլորտի առաջնահերթություններից՝ սննդամթերքի անվտանգության ապահովումը և միջազգային ստանդարտացման համապատասխանեցումը։


1․ սոյայի հատիկներ՝ ամբողջական,
2․ եգիպտացորենի հատիկներ՝ ամբողջական,
3․ հլածուկի սերմեր,
4․ շաքարի ճակնդեղ և դրա սերմերը,
5․ բամբակենու սերմեր:

